
2022 - yil 19 - aprel VI-47-47-11-167-K/22 Quvasoy shahar hokimligi

   Quvasoy shahridagi geografik obyektlarni nomlash tо‘g‘risida

 

О‘zbekiston  Respublikasining  “Geografik  obyektlarning  nomlari
tо‘g‘risida”gi 303-son Qonuni hamda Vazirlar Mahkamasining 2012-yil 16-
oktabrdagi  “Geografik  obyektlarning  nomlari  tо‘g‘risidagi  О‘zbekiston
Respublikasi qonuniga muvofiq geografik obyektlarning nomlari sohasidagi
ishlarni  tartibga  solish  chora-tadbirlari  haqida”gi  295-sonli  qarori  ijrosini
ta’minlash maqsadida, shahar komissiyasi tomonidan shaharda va mahalla
fuqarolar yig‘inlarida xatlov ishlari olib borilgan.

Хatlovlar yakuniga ko'ra shahar komissiyasi tomonidan, shahardagi 41 ta
nomsiz bo‘lgan obyektlarga nom qo‘yilib qonunga muvofiqligi to‘g‘risida
xulosa  olish  uchun,  viloyat  komissiyasi  orqali  О‘zbekiston  Respublikasi
Davlat soliq qо‘mitasi huzuridagi Kadastr agentligiga yuborilgan.

О‘zbekiston  Respublikasi  Davlat  soliq  qо‘mitasi  huzuridagi  Kadastr
agentligining  2021-yil  25-dekabrdagi  08-07411-sonli  aloqa  xati  bilan
shahardagi jami 41 ta geografik obyektlarga nom berish bо‘yicha ekspert
xulosasi berilgan.

Unga  muvofiq  2 ta  mahalla  (Valik,  Qо‘chqorchi),  1 ta istirohat bog‘i
(Madaniyat),  1  ta  maydon  (Mustaqillik)  hamda  37  ta  (rо‘yxati  mavjud)
qabristonlarning  nomlanishi  bо‘yicha  ekspert  komissiyasining  xulosasiga
asosan "Qonun talablariga muvofiq" deb topilgan.

Yuqoridagilardan kelib chiqib, О‘zbekiston Respublikasining “Geografik

obyektlarning  nomlari  tо‘g‘risida”gi  303-son  Qonunining  10-moddasi
birinchi  bandiga muvofiq shahardagi  41 ta  geografik obyektlar  rо‘yxatini
tasdiqlash  maqsadida,  О‘zbekiston  Respublikasining  “Mahalliy  davlat
hokimiyati  tо‘g‘risida”gi  Qonunining  6,24-moddalariga  asosan,  Xalq
deputatlari  shahar  Kengash,

 QAROR QILADI:

1. Geografik obyektlarni nomlash va qayta nomlash masalalari bо‘yicha
shahar  komissiyasining  shahardagi  jami  41  ta  geografik  obyektlarning
nomlarini  tasdiqlash  tо‘g‘risidagi  bergan takliflari  ma’lumot  uchun qabul
qilinsin.

2. О‘zbekiston Respublikasi Davlat soliq qо‘mitasi huzuridagi Kadastr
agentligining 2021-yil 25-dekabrdagi 08-07411-sonli aloqa xati va ekspert
komissiyasining xulosasida berilgan 41-ta geografik  obyektlar rо‘yxati 1-
ilovaga muvofiq tasdiqlansin.

3.  О‘zbekiston  Respublikasining  “Geografik  obyektlarning  nomlari
tо‘g‘risida”gi  303-son  Qonunining  10-moddasi  birinchi  bandiga  muvofiq,
О‘zbekiston  Respublikasi  Davlat  soliq  qо‘mitasi  huzuridagi  Kadastr
agentligining  ekspert  komissiyasining  xulosasiga  asosan  Qо‘chqorchi
mahalla fuqarolar yig‘ini nomi, Qо‘chqorota nomiga о‘zgartirilsin hamda 1-
ilovada  keltirilgan  shahardagi  nomi  о‘zgarmaydigan  geografik  obyektlar
nomi tasdiqlansin.

4. Geografik obyektlarni nomlash va qayta nomlash masalalari bо‘yicha
shahar komissiyasi mazkur qarorga muvofiq ilovada kо‘rsatilgan geografik
obyektlar nomini belgilangan tartibda о‘zgartirish choralarini kо‘rsin.

5.  Mazkur  qarori  ijrosini  nazorat  qilish  Xalq  deputatlari  shahar
Kengashining  Qonuniylikni  ta’minlash  va  korrupsiyaga  qarshi  kurashish
masalalar  bо‘yicha  doimiy  komissiyasi  raisi  (F.Akbarov)  zimmasiga
yuklatilsin.

Kengash raisi Z.K.To'rakulov

Xalq deputatlari Quvasoy shahar
Kengashining

2022 yil 19 apreldagi
VI-47-47-11-167-K/22-son qaroriga

1-ilova

